
Дневни билтени

На 05.10.2023 во 18.15 часот во Струмица, полициски службеници од Секторот за
внатрешни работи Струмица го лишиле од слобода Е.И.(21) од Шуто Оризари – Скопје.
Тој се сомничи дека претходно одзел едно моторно возило и извршил тешка кражба во
куќа во Струмица, при што одзел повеќе предмети. Кај него биле пронајдени возилото и
одземените предмети и биле вратени на сопствениците. Е.И. бил задржан во
Полициската станица Струмица и за настанот бил запознаен јавен обвинител од
Основното јавно обвинителство Струмица. По целосно документирање на случајот
против него ќе биде поднесена соодветна пријава.

На 05.10.2023 во 18.00 часот во Тетово, полициски службеници на СВР Тетово лишиле
од слобода малолетник од Тетово. Тој се сомничи дека извршил „тешка кражба“ во
угостителски објект на улица „Маршал Тито“ во Тетово, при што одзел повеќе предмети.
Дел од одземените предмети биле пронајдени и вратени на сопственикот А.С.(34) од
Тетово. Лицето било задржано во полициска станица и по целосно документирање на
случајот против него ќе биде поднесена соодветна пријава.

На 05.10.2023 околу 17.00 часот на железничкиот премин на регионалниот пат
с.Миравци-с.Давидово, гевгелиско, полициски службеници од Полициската станица за
граничен премин и граничен надзор Богородица при Регионалниот центар за гранични
работи Југ го лишиле од слобода П.Р.(40) од Скопје затоа што во возило „опел вектра“
со скопски регистарски ознаки превезувал шест лица мигранти од Сирија. Имено,
претходно, на клучка Гевгелија на автопатот А1, полициски службеници дале знак за
запирање, но возилото продолжило со движење и се исклучило на регионалниот пат
с.Миравци-с.Давидово, каде што удрило во столб, по што застанало. При преглед во
возилото биле пронајдени мигрантите, а возачот П.Р. бил фатен и лишен од слобода.
Лицето било задржано во полициска станица, а мигрантите биле предадени во
Прифатниот центар за странци во Скопје. За настанот бил известен јавен обвинител и по
целосно документирање на случајот, против П.Р. ќе биде поднесена соодветна пријава.

По преземени мерки и активности, Секторот за внатрешни работи Тетово расчисти шест
кражби на велосипеди и електрични тротинети во Тетово, извршени од јануари 2023
година досега. Поради сомнение дека ги извршил кражбите, на 04.10.2023 околу 14.00
часот на улица „Маршал Тито“ во Тетово од слобода бил лишен 19-годишниот А.Г. од
Скопје. Тој бил задржан во Полициска станица Тетово и по целосно документирање на
случајот против него ќе биде поднесена соодветна пријава

На 05.10.2023 на патот кон с.Волково, прилепско, полициски службеници од СВР Битола
-ОВР Прилеп ги лишиле од слобода Т.М.(22), Д.М.(21), О.П.(22) и М.Г.(22), сите од
Прилеп, затоа што при преглед на патничко возило „ауди а3“ со прилепски регистарски
ознаки, во кое се превезувале, била пронајдена и одземена марихуана. Лицата билее
приведени во полициска станица и по целосно документирање на случајот ќе следува
соодветна пријава.
На 06.10.2023 во 00.20 часот во кичевската населба Крушино, полициски службеници
од ОВР Кичево ги лишиле од слобода А.М.(31) од кичевското село Лисичани и А.Е.(34)
од селото Преглово, општина Пласница затоа што кај нив била пронајдена и одземена
бела прашкаста материја. По целосно документирање на случајот, ОВР Кичево ќе
поднесе соодветна пријава.

На 05.10.2023 во 21.00 часот на подрачјето на Центар, полициски службеници од ЕВР
Центар и Бит Пазар го лишиле од слобода К.Д.(20) од Скопје затоа што кај него била
пронајдена и одземена марихуана. По целосно документирање на случајот ќе следува
соодветен поднесок.

На 05.10.2023 во 14.50 часот на улица „Пролетерски бригади“ во Струга, полициски
службеници од Полициската станица Струга го привеле А.З.(22) од Република Албанија
затоа што кај него била пронајдена и одземена марихуана. По документирање на
случајот ќе следува соодветен поднесок.

Во текот на месец септември 2023 година спроведени беа сообраќајни контроли на
територијата на Република Северна Македонија за санкционирање на прекршоци што ги
прават возачите на мотоцикли, при што санкционирани се 983 возачи. Од нив, 587
возачи не користеле заштитна кацига за време на возење, 207 возеле без возачка
дозвола, 23 мотоцикли биле одземени поради истечена сообраќајна дозвола и
предизвикување голема бучава...

Во текот на изминатата недела, полициски службеници од Куманово спроведоа акциска
контрола за санкционирање на возачи кои не ги почитуваат сообраќајните прописи, при
што на подрачјето на Куманово санкционирани се вкупно 335 возачи, од кои 202
управувале возило со брзина поголема од пропишаната, 72 санкции за возачи кои
управувале возило под дејство на алкохол, 49 за управување возило без возачка
дозвола и 12 за нерегистрирано возило.

Во текот на вчерашниот ден (05.10.2023) Министерството за внатрешни работи спроведе
засилена акциска контрола на територијата на Република Северна Македонија за
санкционирање на возила кои се движат со брзина поголема од дозволената, при што
санкционирани се 188 возачи. Од нив 10 возила се движеле со брзина над 50 километри
на час повеќе од дозволеното. Притоа 108 возила ја пречекориле брзината во населено
место, а 80 надвор од населено место.

Во текот на вчерашниот ден (05.10.2023) во периодот од 17.00 до 21.00 часот Секторот
за сообраќајни работи при Одделот за униформирана полиција Биро за јавна безбедност
и Мобилната единица за безбедност на сообраќајот на патиштата спроведоа акциска
контрола на територијата на Тетово, за санкционирање на возачи кои не ги почитуваат
сообраќајните правила и прописи. При контролата санкционирани се 64 возачи, од кои
13 за возење без возачка дозвола, шест за измината важност на сообраќајната дозвола,
седум возачи биле без лекарско уверение при вршење на јавен превоз, двајца за
непрописно вградени фолии (затемнети стакла)... На сите прекршители изготвени им се
соодветни поднесоци.

Во периодот од 01.09.2023 до 30.09.2023 Министерството за внатрешни работи спроведе
акциска контрола на територијата на Република Северна Македонија за санкционирање
на неисполнување на пропишаните услови во однос на затемнувањето на стаклата на
возилата и неовластено вградување и користење на уреди за давање на посебни
светлосни и звучни знаци во возилата. При контролата санкционирани се 136 учесници
во сообраќајот, од кои 133 за прекршокот на неисполнување на пропишаните услови во
однос на затемнувањето на стаклата и три санкции за неовластено вградување и
користење за уреди за давање на посебни светлосни и звучни знаци во возилата. На
сите прекршители изготвени им се соодветни поднесоци.

На 05.10.2023 во 22.50 часот во Полициската станица Струмица било пријавено дека во
село Баница, струмичко, И.К.(22) од село Баница, управувајќи патничко волзило
„фолксваген пасат“ со струмички регистарски ознаки, изгубил контрола над возилото и
удрил во ограда. По несреќата, И.К. го напуштил местото, а сопатникот К.Ѓ.(29) од
Струмица бил пренесен во Медицински центар Струмица каде му биле констатирани
тешки телесни повреди. По преземени мерки, во 23.50 часот возачот бил пронајден и
пренесен во Медицински центар Струмица, каде што, исто така, му биле констатирани
тешки телесни повреди. Увид на местото на несреќата извршила екипа на Полициската
станица Струмица.

На 05.10.2023 во 15.50 часот во Полициската станица Центар, В.Д.(18) од Скопје
пријавил дека на бул.„Кочо Рацин“ бил каснат од куче скитник.

На 05.10.2023 во 19.00 часот во Полициската станица Кисела Вода, Б.К.(84) од Скопје
пријавила дека на ул.„Марко Орешковиќ“ била касната од куче скитник.

На 05.10.2023 во 15.40 часот во Полициската станица Гази Баба, Ј.Г.(50) од Скопје
пријавила дека на ул.„Палмиро Тољати“ била касната од куче скитник.

На 05.10.2023 во Куманово, полициски службеници од СВР Куманово ги лишиле од
слобода А.Р.(20), М.И.(31), Р.Р.(27) и Д.Р.(31), сите од Куманово. Тие се сомничат дека
на 02.10.2023 на улица „Никшиќка“ во Куманово одзеле повеќе предмети од неколку
паркирани возила. Лицата биле приведени во полициска станица и по целосно
документирање на случајот против нив ќе бидат поднесени соодветни пријави.

Единицата за економски и компјутерски криминал при СВР Скопје поднесе кривична
пријава против Е.А.(30) од с.Брест, општина Чучер Сандево, поради постоење основи на
сомнение за сторено кривично дело „избегнување на плаќање акциза" по член 279- Б од
Кривичниот законик. На 08.08.2023, пријавениот набавил 310 килограми тутун спакуван
во повеќе пакувања без контролни маркици, по што го пуштил во промет на
територијата на државата. На тој начин, тој избегнал да плати акциза, предвидена во
член 85 став 3 и член 124 став 2 од Законот за акцизи, во вкупен износ од 713.000
денари и за тој износ го оштетил Буџетот на Република Северна Македонија и се стекнал
со противправна имотна корист.

ОВР Струга поднесе кривична пријава против Г.Ш.(38) од Скопје поради постоење
основи на сомнение за сторено кривично дело „неовластено производство и пуштање во
промет на наркотични дроги, психотропни супстанци и прекурсори“. При извршен
преглед во неговото патничко возило „сеат кордоба“, полициските службеници
пронашле и одзеле марихуана.

ОВР Струга поднесе кривична пријава против И.Б.(51) од струшкото село Велешта,
против правен субјект од истото село и против Н.Ф.(41) од Република Албанија поради
постоење основи на сомнение за сторени кривични дела „кражба“ на дрва и „пустошење
шуми“. При контрола, извршена на 04.10.2023 на планинскиот врв „Стрижак“ на
планината Јабланица, полициски службеници ги затекнале И.Б., сопственик на правниот
субјект, и Н.Ф. при бесправна сеча на 178 метри просторни огревни дрва, сопственост
на шумското стопанство „Јабланица“ во состав на ЈП „Национални шуми“, при што
предизвикале материјална штета од 3.920.721 денари.

Во септември годинава полициските службеници на Секторот за внатрешни работи
Тетово - Полициска станица за безбедност на патниот сообраќај Тетово, на поширокото
тетовско подрачје во 24 засилени акциски и редовни контроли вкупно откриле и
законски санкционирале 1621 прекршоци или 719 помалку во споредба со истиот
период лани. Во контролните активности, реализирани во текот на минатиот месец, а
поради констатирани прекршоци, од сообраќај билe исклучени 58 возила, од кои 32
поради истечена регистрација до и над 30 дена, 22 поради утврдена техничка
неисправност и 4 поради претовар. Во септември, исто така, од сообраќај биле
исклучени и 260 возачи, од кои 148 управувале без возачка дозвола, 61 под дејство на
алкохол, 35 возачи-почетници кои не се придржувале на законските ограничувања за
оваа категорија возачи, 7 со важечка забрана за управување и 9 со несоодветна
категорија. Покрај тоа, времено биле одземени 8 возила со истечена регистрација
повеќе од шест месеци, 61 возачка дозвола и 44 сообраќајни дозволи, додека
тетовската „пајак-служба“ вкупно подигнала 143 непрописно паркирани возила,
најмногу во централното подрачје на Тетово. Минатиот месец, исто така, биле изречени
531 мерки за неприлагодена брзина според условите на патот, односно за пребрзо
возење, 36 за недавање предност, односно првенство на пешаци и друго.

Надворешната канцеларија за криминалистички работи Гостивар поднесе кривична
пријава против П.М.(35), државјанин на Република Албанија поради постоење основи на
сомнение за сторено кривично дело „неовластено производство и пуштање во промет
наркотични дроги, психотропни супстанци и прекурсори“. На 04.10.2023, полициски
службеници извршиле претрес во домот во кој престојува пријавениот во Гостивар, при
што пронашле и одзеле марихуана и шприц со тетрахидроканабинол.

На 05.10.2023 на подрачјето на СВР Штип била спроведена акциска контрола на возачи
кои управуваат возила со брзина поголема од пропишаната. За време на контролата
биле констатирани 15 прекршоци, од кои 11 во населено место и 4 надвор од населено
место. Санкционирани биле и 44 други видови на прекршоци, од кои 15 за управување
возило без возачка дозвола, 4 за технички неисправно возило, 2 за нерегистрирано
возило, 2 за возач почетник, 12 за некористење на сигурносен појас, 4 за некористење
заштитна кацига и 5 за непрописно паркирање.

На 05.10.2023 во 10.00 часот во СВР Скопје, од Комплексот клиники „Мајка Тереза“ било
пријавено дека кај нив со повреди бил донесен З.М.(38) од Скопје. Според пријавеното,
тој се здобил со повредите при извршување на работни задачи во фирма на подрачјето
на Гази Баба. Полициски службеници излегле на местото и за настанот бил известен
трудов инспектор.

СВР Велес поднесе кривична пријава против Ј.М.(21) од Велес поради постоење основи
на сомнение за сторено кривично дело „неовластено производство и пуштање во промет
наркотични дроги, психотропни супстанци и прекурсори” и „загрозување на сигурноста”,
и против В.М.(39) од Велес поради постоење основи на сомнение за сторено кривично
дело „спречување службено лице во вршење службено дејствие”. При претрес во домот
на првопријавениот, полициските службеници пронашле и одзеле семки од растението
канабис и марихуана. Пред почетокот на претресот, тој се однесувал агресивно и упатил
закани кон полициските службеници, додека пак второпријавената се обидела да ги
спречи полициските службеници во извршување на службеното дејствие.

На 05.10.2023 во 15.30 часот во Полициската станица Чаир, С.Ј.(31) од Скопје пријавил
дека на крстосница од бул.„Словенија“ со ул.„Јадранска Магистрала“ бил каснат од куче
скитник.

На 05.10.2023, полициски службеници од ОВР Виница извршиле службен разговор со
С.Ц.(43) од виничко село. Тој се сомничи дека, по претходно нарушени семејни односи,
се однесувал агресивно и упатил закани на неговата 31-годишна сопруга од Република
Албанија, со привремен престој во виничко село. По целосно документирање на случајот
ќе биде поднесена соодветна пријава.

СВР Скопје поднесе кривична пријава против Б.М.(36) и Б.М.(22), двајцата од Скопје,
поради постоење основи на сомнение за сторено кривично дело „разбојништво“.
Пријавените со уште две лица физички го нападнале А.Д., при што второпријавениот
употребил дрвен предмет, а првопријавениот му се заканил со пиштол. Откако А.Д.
побегнал, тие му го одзеле патничкото возило „опел“, кое подоцна било пронајдено.

На 05.10.2023 околу 20.00 часот во близина на Демир Капија, полициски службеници од
ОВР Неготино го лишиле од слобода О.К.(22) од Мароко. Полициски службеници од
Полициска станица за граничен надзор Михајлово при Регионалниот центар за гранични
работи Југ и полициски службеници од Фронтекс на местото забележале шест лица
мигранти, при што О.К., во обид побегне, физички нападнал полициски службеник од
Фронтекс. О.К. бил задржан во полициска станица и по целосно документирање на
случајот против него ќе биде поднесена соодветна пријава.

Надворешната канцеларија за криминалистички работи Берово поднесе кривична
пријава против Х.В.(25) од село Митрашинци, беровско, поради постоење основи на
сомнение за сторено кривично дело „недозволено изработување, држење и тргување со
оружје или распрскувачки материи“. На 18.12.2022 во село Митрашинци, полициски
службеници извршиле претрес во домот на пријавениот, при што пронашле и одзеле
ловечка пушка калибар 16 мм и 33 ловечки патрони калибар 16 мм.

На 05.10.2023 во 15.50 часот во СВР Тетово, 52 - годишниот С.Р. од гостиварско Чајле
пријавил дека на кејот на реката Вардар во Гостивар бил каснат од куче скитник.

На 05.10.2023 во 20.42 часот во СВР Скопје, од Итна медицинска помош било пријавено
дека на ул.„Тале Христов“ во Скопје имало повредено лице со остар предмет. Полициски
службеници излегле на местото и било констатирано дека околу 20.30 часот пред
угостителски објект две лица физички го нападнале М.А. (18) од Скопје, при што едно
од нив со остар предмет му нанело повреди. М.А. бил пренесен во Комплекс клиники
„Мајка Тереза“ за укажување лекарска помош. Се преземаат мерки за расчистување на
случајот.

На 05.10.2023 во ОВР Ресен, Х.Ј.(31) од Ресен пријавил дека на ул.„4“ во Ресен била
касната од куче скитник.

Извадок на дел од дневните настани 06.10.2023

МИНИСТЕРСТВО

 Министер

 Заменик министер

 Државен секретар

 Биро за јавна безбедност

АНАЛИЗИ И СТАТИСТИКИ

 Сообраќај

 Јавен ред и мир

 Гранични работи

 Криминалитет

ИНСТИТУЦИИ

 Влада

 Претседател

 Собрание

 Јавно обвинителство

 Центар за обука

ОСТАНАТИ ЛИНКОВИ

 Фото галерија

 Видео галерија

 Закажување со лични документи

 CSCA-MK

 Адреси и контакт телефони

 Архива

 FAQ

